
GOUVENE HOCHUL MANDE DEKLARASYON IJANS FEDERAL POU SIPOTE
OPERASYON REPONS AK REKIPERASYON APRE MOVE TAN NAN DAT 15 AK 16
JIYE

Deklarasyon ljans lan ap sipote operasyon repons ak rekiperasyon nan Konte
Chemung, Genesee, Hamilton, Herkimer, Jefferson, Lewis, Madison, Montgomery,
Oswego, Oneida, Ontario, Saratoga, Schuyler, Steuben ak Warren

Pwosesis evalyasyon domaj yo pou yon deklarasyon gouvenman federal la sou
gwo dezas yo ankou

Yon reko 17 tonad ki konfime te touche New York nan mwa jiyé a

Ajans eta yo rete sou teren an nan anpil kominote pou sipote operasyon
rekiperasyon yo

Gouvené Kathy Hochul te anonse jodi a demann li pou yon Deklarasyon ljans federal
nan men Prezidan Biden pou sipote operasyon repons ak rekiperasyon nan 15 konte
apre yon seri move tan ki te devaste rejyon pati no New York nan dat 15 ak 16 jiyé. Yon
Deklarasyon ljans federal ta otorize Ajans Federal Jesyon ljans (Federal Emergency
Management Agency, FEMA) lan pou ranbouse operasyon anlevman debri yo, mezi
pwoteksyon ijans tankou operasyon rechech ak sekou, ak aksyon pou elimine oswa
diminye menas imedya |0t domaj enpotan pou mete enfrastrikti enpotan tankou wout,
pon, enstalasyon kontwol dlo ak sevis itilite piblik.

"Apre move tan te frape kek pati nan eta nou an nan mitan semeéen nan, m ap mande
yon Deklarasyon ljans federal pou sipote efo rekiperasyon nou yo epi bay fanmi ak
biznis yo asistans," Gouvenée Hochul te deklare. "Nou dwe bay kominote nou yo sipo
yo bezwen pou yo retabli, epi m ap fé tout sa ki nan pouvwa mwen pou Nouyoke yo
jwenn resous yo bezwen."

Konte ki enkli nan demann Deklarasyon ljans Gouvene a se Chemung, Genesee,
Hamilton, Herkimer, Jefferson, Lewis, Madison, Montgomery, Oswego, Oneida, Ontario,
Saratoga, Schuyler, Steuben ak Warren.



Pandan gouvénman federal la ap egzamine demann Gouveneé a, Divizyon Sekirite
Enterye ak Sevis ljans Eta a (Division of Homeland Security and Emergency Services,
DHSES) ap kontinye travay ak konte ki afekte yo pou evalye domaj enfrastrikti yo pou
detemine kapasite eta a pou mande Prezidan Biden yon Deklarasyon Gwo Dezas ki ta
ka pémét nou jwenn ot finansman pou sipote operasyon rekiperasyon apré tanpet 15
ak 16 jiye yo, ansanm ak gwo tanpet nan dat 10-11 jiye yo. Menm operasyon sa yo
ankou pou detémine kapasite eta a pou aplike pou pré rekiperasyon ak enteré ki ba nan
men Administrasyon Ameriken Ti Biznis (U.S. Small Business Administration) pou
biznis ak pwopriyete kay yo.

New York te afwonte yon seri move tan pandan mwa jiyé a. Te gen 17 tonad ki konfime
atrave eta a, pi gwo kantite tonad ki konfime pou mwa jiye a depi yo te komanse
anrejistre an 1950. Reko anvan an te nan dat 13 jiyé 1992.

Anplis de sa, te gen 41 avetisman tonad nan dat 10 jiye e Konte Lewis te resevwa 6.02
pous lapli, pi gwo total presipitasyon nan yon jou pou konte a, ki te bat rekd anvan 5.40
pous, ki te fét nan dat 23 out 2010.

Mwens pase yon semen apre, plis move tan te travese eta a epi li te pote lagrel 3.00
pous nan Konte Farmington, Ontario nan dat 15 jiye a, ki te pi gwo lagrel ki te anrejistre
pou Konte a depi yo te komanse anrejistre dosye an 1950. Denye fwa yo te anrejistre
lagrel 3.00 pous oswa plis nan Eta New York se te nan dat 1 jen 2022 nan Konte
Broome.

Yon jou apre, nan dat 16 jiye, yon tonad EF2 te touche Rome, nan Konte Oneida ak sis
lot ki te touche senk konte. Tonad Rome nan se tonad ki pi fo yo te anrejistre nan Konte
Oneida depi 23 jiye 1990. Yon Iot kote nan eta a, move tan 16 jiye a te lakdz gwo van
plis pase 138 kilomét ale nan Glens Falls, nan Konte Warren ki te bat yon reko gwo van
nan tout eta a.

Biwo Jesyon ljans (Office of Emergency Management) ak Biwo Prevansyon ak Kontwol
Dife (Office of Fire Prevention and Control) nan Divizyon Sekirite Enteryé ak Sévis ljans
(Division of Homeland Security and Emergency Services) Eta New York la, Depatman
Transpo (Department of Transportation), Biwo Pwogram Rekiperasyon Dezas (Office of
Disaster Recovery Program), Lapolis Eta New York (New York State Police), Otorite
Otowout (Thruway Authority) ak Gad Nasyonal (National Guard) kontinye angaje nan
sipote gouvénman lokal yo pandan y ap travay pou retablisman.

